
El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

Oka ñanarentsi ashi yotanetantsi jero antayetantsipe 1 pashi 
onati. Ari piyotakotajero okantakota amejeitari pinampiki 
iroinijanakeri yotaneri jero yotanerope. 

Oka intanakarori kiribiro okenkitsatakotiro aipatsite, 
anampi, ashaninkaite aisati abisayetatsiri anampiki 
ashaninka. Aipaitsite irointi tsika asaikajeiti maroni 
akimoshireti atsipajeitari kari añayetiri jero apinkatsajeitiri. 
Aipatsiteki, ari atimiri, antaritiri jero ajibatakairi akantayeta 
ashaninkati. Ari okanta abetsikanaka ashaninkape, 
anampipe jero ashaninkajeitabaka asaikantajeityari 
kametsa. Nampitsipe ikenkishiriakotanakero maroni okanta 
irapatoyetanaka yaantyari kireki, abisatsiri anampipeki jero 
tsipariakobentajeitiriri.

Ora meka jebatirori okanta oyometa apite ñanetantsi 
Dirección de Educación Intercultural Bilingüe opimiro 
kiribiroka saikatsineri yometantsipankoki piñanatapiniteri, 
piyotantyari jero pinebetantyarori piñanatakotero amejeitari 
akantara shaninkajeiti, akanta akenkishiriajeita jero 
amenakotero jaoka akantakotakari meka.

Oinijantsi





Ruben Puyenti Vargas 

Raul Rojas Ramos

Julio Quicha Perez

Guisela Severo Rojas

Antabairentsikika osankenatakota ikantayetakeri 
yotaneripaye jero yotaneropaye, osankenataka ikanta 
iñabaiti jero iñabentakotiro iyotanepaye nosampiyetakeriri, 
irotakeka nopasonkijeitiri aparopaye iroinijantakero ayotajeri 
arori okantakota ameyetari jero anampi.

¿Pikunataq tananchikpi kawsan?

Okantakota obetsikakota 1 

Aipatsite 

Amenakotero okanta aipatsite

Ñanarentsika ari osankenayetakotari 
kenkitsarentsipe iyoyetiri acharineitepe 

okantakota ora aipatsite. Oka yotantsipe, 
okobaperota ayojeitajero arori eiro abiyantarotsi 

iriyotanepe ashaninka ikanti yotinkaripe. 

Maroni ashaninkape saikantarori nampitsipe 
iramenakobentero aipatsite, inchatope, nija, 

mapi, piratsipe, tsimiripe, shimape jero maroni 
shonkimoteri, okaratika añantari ikanti aisati 

yotinkaripe otimatye amenakobentero katsini 
aipatsite tempa irotake asaikantari kametsa. 

Meka añakero anampipeki timayetanake 
osheki pomerentsitantsipe. Ashaninkape te 
ikenkishiriakotanajeri maroni añayetatsiri 
itsonkakero ipimantayetanakero maroni 
inchatope shiyokabetachari anampipeki.

9

Ora nampitsi isaikantari yotaneri Ruben Puyenti Vargas irointi opajita 
Santa Maria de Autiki (Tironkabeni) osamaniti aretyaro okarati 
50 minotoshi, intani otimi shiyakomentotsi jatatsiri nampitsikira. 
Ikanti yotaneri, isaiki perani obakera irentsitapake iñakero maroni 
abisaintsiri inampiki, meka yamenakotajiro te okempetemparoni 
perani, pashinitanake inampi, jananekipe antyariyetaji, iriyetake 

Iñabentakotiri yotaneri 1. pajitachari 
Ruben Puyenti Vargas (Yotinkari maninkarite)

Kametsa okanta perani anampi

jibatakantajeroneri inampi. Kametsa okanta nampitsi Tironkabeni 
jibatakantirori Santa María de Autiki ipajita Gilver Machari Vicente irinti 
Yanesha, timatsi teniente ipajita Miguel Huamán Quicha, aisati agente 
comunitario ipajita Berigio Quicha Lopez. Nokenkitsatakotabakero 
kapichaji nampitsi, ari isaikantaro apite ñanatirori nenetantsi kempe 
ashaninka jeri yanesha, ikematsatabaka, yabakajeita kemetsa te 
ikisanentabakaya. Yamenakobentiro ipatsite, aisati iñanayetiri 
ijananekitepe apite ñantsi (ashaninka jero yanesha).

Tsika pikantika piyotakotiro abirori sabio nosampitempi: Tsiteniri profesora 
oka namenakotiro anampitsite paitachari Santa María amenakero iroñaka 
timatsi kantabeyetachari okantabetakari inchatope timatsi aisati irori 
inchashipe akoirika abintyari iro kantapaintachari añakero aka directora 
tsika okantaka irotake otsonkaka aipatsite te añaperotajero inchashipe 
iro kantaincha timayetatsiri amenayetakerori ari añayetake aisati timatsi 
inchatope aisati abintyari ashi apatsake timatsi. 

Tsiteniri sabio aka nopoki nokibantempi pibankoki, nosampitempi jaoka 
okantakota aipatsite aisati okantakota pamenakobentiro abirori okantakota 
aipatsite kempetachari timatsi añayetatsiri inchashipaye, iroka inchatopaye 
maroni pankiyetachari aka timatsi añatsi aisati te añe. 

Yotaneri 1. Okantani perani nampitsi

Pashini irori kempetachari aririka ajate nijaki ari apokaje abankoki 
añakea eretake aitiki ¿Paitakea antakaeri? Ajaterika kempetachari 
ajatake nijaki ari ikisakia nijaberi ashitarori inijate ari ikatiyake nijaberi 
ari amontsakeari ari iratake aitiki irompa eirorika ikatie nijaberi tekatsi 
akantya. 

Ari kempetachari pipankitake piyanire paita añantyarori obatsate 
antyaro kaniri aririka akero paitatya pashitakerori timatsiri pinitsi 
abinterori kaniri, je timatsi ibenki aisati timatsi atsiyabakotyari aisati 
onintantyari kametsa kaniri timatsi aniyetachari shimotopaye iritake 
atiretyari akoki aririka abintabeterika kaniri.

Pashine sabio añakero aka anampitsite Santa María tekatsiperotanaje 
inchatope ¿Paitatya pikanteriri entsipaye obametakantachari Santa 
María? paitatya anteri añantajearori pankirentsi? Akanteriri jananekipe 
ari anintakeri emborisatajero kempetachari shiyokatsiri pamaki meronki, 
etsiki aririka opariaje kipatsiki oshiyokayetaje iro kantapaintachari arori 
ari akobake apankitero otimatye emborisayetajero aritake añajero 
aisati maderape inchatope aritake añajero oshiyokayetaje aririka 
añajero ora okempeta perani timanaintsiri aitake oipatsite pashiniki 
kipatsi eiro oshiyokitsi irompa aka irotake oipatsite ari oshiyokanake.

Te akenkishiriakotanajero aipatsite kempetachari ipimantayetake 
antyaroite inchatomashi impankitantayetyari: mapocha, koka, 
shinki, machaki, katsikonaki aisati tibana; irokantaincha, te iyote 
yobamayetakeri maroni añayetatsiri.

Aisati pokayetanake pashini pankirentsipe kari añayeti kempetachari: 
ikantaitiri, kion (katsikonakiri) maroni nampitsipeki itobayetanakero 
inchato ipankiyetantyarori ari añakero karatake aipatsite aisati palma 
aceitera ayete oyenka acherinkantyari paitaperika. Obantsipe antyaro 
ari ipankiyeti kapiro kenashiri ikanti birakocha antyari osheki kireki.

Naro nopajita Julio Quicha Perez, nosaiki nampitsi Tironkabeni Santa 
María de Autiki. Ari nosaikitita perani, ari notimakeri, apa ipaita Andres 
Quicha, kamake apa, naro saikanaintsiri, te noyote nosankenate aisati te 
noyete noñanate. 

Naro nojibabentakero nonampi okarati tsa osarentsi irosati otimantaka 
yotantsipanko, perani aka nonampiki osheki inchato te anteji obantsi 
intane apankitake kapichaji kaniri, parenti, maona, koricha, machaki 
jero pitoka, aisati ikempetari piratsi osheki kempe kemari, samani, 
maniro, jeri pashinipe kempe tsimeri, jeri poshinirintsi. Meka te añajeri 
nopajiriayetakeri tekatsitake antamiki otsonka atobakero, tekatsi 
abayetjiari. Iro nokantimpiri kapichaji. 

Yotaneri 2. Julio Quicha Perez (Samani) 
iñabentakotero aipatsite

Nokenkitsate okanta perani noñakero aka nosaika aka nampitsi Santa 
María de Autiki orabe perani noñakero nosarentsi 11 o 12 osheki 
abayetempari antamishiki antyaroite te okempetempa abaite ari 
añapake obarori antyaro inchato akanteri añaneki masoba obayetarori 
inchatope oshekini tekatsi kobachane ari okanta noñakero perani tekatsi 
kobachane.

Aisati aka nonampiki Santa María orabe noñakeri ipajita nocharineni 
yora Andres Quicha iri antaintsiri irobane aka tekatsi yotantsipanko kari 
niyoperotanta noñakeri nocharine yantake aparoni obantsi ipankitake 
kaniri orabe ipankiyeti ibarentite, ishankone, iyemine irotake ipankitiri 
perani te ipankitero kajae.

Okempetaka iroñaka apankiyetajero antamentotsi kireki tekatsi ari 
orabe okantari perani aisati nokantero napitabajero aisati orabe jaoka 
ikantakero apatorentsi nampitsi te iyotero nampitsi asaikashibetaka 
akante tekatsi yotakotene anta iroñaka okempetaja timanake obaperite 
kipatsi ora titulacion irotake asaikantajari kametsa, ari okaratapakeri 
profesora timabetacha osheki noyobetari nopiakoyetajaro.

Meka maroni nampitsipe timatsiri apatoyetari te osabikashiyetajia 
apaniro oshintsitantanakari eiro imatantaro. Oka akenkitsatakeri 
aritake okantari yaretaka birakochape anampiki yapitsatapake aisati 
ikantetiro ikamitapake aipatsite. Itobapakero maroni inchato irotake kari 
añantajaro. 

Perani maroni sabikatsiri anampiki isabikayeti aparope te iriyotero 
apatorentsi asaikayeti arejiki.

Aisati nokamantempi perani ashaninka isabikajeitini aparopeni ibankoki 
itsipayetari maroni ishaninkape kempetachari charine, isha, ina, apa, 
ebatayero, itineri aisati itomitsori. Maroni yantajeiti ibankope kempeji 
yobajeita maroni aisati yantabejeiti.

Ijati iñabakajeitya pashini ashaninka aisati ijatashiyetiri sheripiyaripe 
ipinkatsayetiri mapero antyashiparipe iritake iyosanotatsiri. Aisati 
itimabeitani osheki sheripiari kametsaripe yotayetirori kametsa 
mantsiarentsi iritake ashiyashijeitari aisati iritake kamantayeteri 
antayeteri. Osheki ikemisantetirini acharinepe ikantayetiri iritake 
kenkitsatakayetiriri tasorentsipe sabikayetatsiri asabikajeitika. 

Narori nopajita Abaña 
Machemporaro Ompikiri (Raul 
Rojas Ramos)nosarentsite 57, 
nosaiki nampitsiki Zotsiki Cerro 
Picaflor Orito Bajo. Apa ipajita 
Iribiri (Alejandro Rojas) isaiki aisati 
nonampiki irinti añatsi. Obakera 
nosaikapake aka kametsa nampitsi 
antami, osheki inchato, piratsi, 
tsimeri, shima jeri poshinirintsipe. 
Abisake osarentsi tsonka maroni 
timayetatsiri aka nonampiki, 
bashiretantsi okanta te añajero 
inchatomashipe te okemetyaroji 
perani.

Tsiteniri aka naretaka nampitsi 
orito bajo nokibantiri yotinkari 
yotakotirori okantakota nampitsi 
nokoi nosampitabakeri jaoka tsika 
ipaitaka ibajiro impoiji nosampiteri 
iñabentakotero okantakota kipatsi 
aipatsite añakero perani timatsi 
osheki iroka antamiki timatsi osheki 
inchatope antyaroite iroñaka te 
añajero irotake iñabentakoteri 
¿Paitatya anterika? ¿Paitaya 

yanteri entsipe? paitatya anteri obamentikarope yotantsipankoki? 
okantayetantajeariri entsipaye nokoi nosampiteri yotakotiriri aipatsite, 
okarati antayeteri arori. 

Yotaneri 3. Raul Rojas Ramos 
(Abaña Machemporaro Ompikiri) 

iñabentakotero okantani perani inampi

Tsiteniri yometantsikaro iroñaka nampitsi zotsiki cerro picaflor orito 
bajo, ari nopoña narori iroñaka okobakotanero oyotakotejero irori 
iroñaka intantanakiarori akenkitsate kapichaji okarati noyotiri narori 
iriori nokantabakero nobajiro narori nopita Abaña Ompikiri (Raul 
Rojas) okarati apite nobajiro perani intanakarori ari ikanta yobayetiri 
bajirontsipe timatsi nobajiro okantaperota eiro ikanti nokantero paita 
ojatantanaka nokamantempi nobajiro.

Iroñaka nokenketsatabake okarati noyotiri narori okantakota nampitsi 
tsika ikantaitirori nampitsi ikantiri birakocha comunidad o territorio 
aisati paitakia aitake notimake aka noyotakotiro katsini tsika okanta 
perani osarentsi abisake jaka opajitantakari perani tekeratsita ipokanake 
choripe, irointi ikanta aisake aparopeni antake ibanko te yabiyetero 
itobayetero inchato okanta abisanake osarentsi te oshiyaro tempa te 
ankatiyero osarentsi iroñaka pashini jaokatya akantajero otimantajeari 
oka okarati inchatope jaoka ikanterori osaikantari irotake ikantetiri 
pashinipe opajita nampitsi timatsi okantakota aipatsite okanta asaiki 
aka anampitsiteki orito iroñaka asaikajeiti ayotanakero aka asaikajeiti 
tsika akantanakerori iroñaka omonkarayetanaka okarati asaikayeti 
irotake okabakotanari obametajeri entsipaye paitakatya opeayetantajari 
inchato atobayetiro terika tsonkapaka antyarokitapake oshintariake te 
ari okantyaji.

Oka apiyantakarori inchotape timatsi nokanteri atiritika arori añabakeri 
ipokake totirori inchato ari okantake opiyantakarori inchato pokake yora 
maderero antyarite timatsiri irekite iñapake ikanti tsame amatabiteri 
ashaninkape iramapake kireki ikanti pimpenaro inchato antyaro osheki 
kireki ikantanake jibatakantirori inkantetiri jefes iroñaka ipimantakero 
maroni territorio obera akotiri aipatsite ari okanta nokenkitsatakotiro 
yanakero antyaro inchato itobakoyetakero abintarontsi kempe katsa 
osheki abintarontsi ari okanta apiyantakarori akante perani acharineite 
irotake yabintayetari iroñaka antyaorite timabetanaka kiripiatope 
yaetanakero inchatope obantsitanake iroñaka itobanakerora itsonkata 
iroñaka otabaka inchato pokapake pashini birakocha ipankitapairo 
katsikonakiri /kion iri maperotakero keshitake tekatsi kobajatsine 
shokajatsine obantsi itsonka opankitanaka osheki otakero kipatsi.

Tsika akantajero iroñaka akobakotiro yobametantikari tsinane 
jeri shirampari yobametajeri atomipe añantajearori inchato ari 
apankibetajea okantya abisabake osarentsi ari obatsatake inchato 
pokapaji pashini tobirori inchato, yanakero tsika akantaka iroñaka 
otimantajeari inchato, timatsi kantachari ari okobanakia iroñaka 
abintarontsipe.

Otimatye akobakotirori obametantikarope obametajeri entsipaye 
opankitakajeri abintarontsipe iro kapicheni noyotakotiro opiyantajarori 
inchato abintarontsi tsika akantya iroñaka tekatsi aje ashi abanko tekatsi 
aje kamona tekatsi abayetajia iroñaka te añabajeri piratsi, tsimeri tempa 
irotake abayetari maroni añayetatsiri jataji intaina otiminta obanarontsi 
tsika akantyaji ipokantajeari maroni intani añajeiteri kapichaji sharoni, 
samani eiro iñajeri kemari, maniro, kitairikipe. Irotake nokamantimpiri 
kapichaji noyotiri naka. Irotake kamantabakari okantakota asaikantari 
perani.

Naka nopajita Piyoro (Guisela Severo Rojas) nopoña Zotsiki Cerro Picaflor 
Orito Bajo, nosarentsite 57, nobera noñanati koni, noyobetaro kapichaji 
nosankenati. Nokantabake añantayetarori asabiki kametsa añayetiri 
kempetachari: inchatomashi, nijateni, nija, imperita, obantsiposhi 
aisati tsirompimashi timatsi okantayeta kempeyetachari maroni 
sabikimoyetirori osheki yamitakotabaka aisati ikobityabaka, eirorika 
yamitakotabaka, aritake opoñayetari pomerentsitantsipe. Irotake 
nokamantimpiri noshaninkaite piyotakotajerota maroni okantakota 
anampitsite irashi ashaninka.

Tsitenri naretaka nampitsi Orito Bajo nokibantiro yotanero pajitachari ari 
okantake obajiro nopoke aka nosampitiro tsitenirikika irori oyotakotiro 
okantakota inchashi abintarontsi timayetatsi aishitairi oñabetakoteri 
aishitariri tempa irotake shokantarori aipatsite timatsiri inchatope añatsi 
te añe irotake okamanteri. 

Yotanero 4. Guisela Severo Rojas (Piyoro)
oñabentakotero abintarontsi shiyokatsiri anampiki

Tsiteniri maroiteni yometantsinkaro nari okobakotero irori ayotakotero 
okarati abintarontsi yashiyetari perani ashaninkape nari nopajita piyoro 
nosaike orito bajo irotake okantakota perani nokenkenkitsatakotabakero 
intakantanarori te añayetajero kamayetake yotakotiroi osheriata, 
ochonkantsi aririka ake shiretsi, ibajai shiretsipe irotake okoiri oyoteri 
ayotakotabakero, perani ashaninkape okantempa iroñaka eiro 
ojatashitatsi osarentsi ipokapake chori te ikenkishiriakotero te irori 
akempetaka arori osheki arori mantsiyantakaro okarati kitaiteriki.

Okarati abisakotantyari iroñaka, perani ashaninkape perani opankitiro 
sheri, opankitiro tsika ikantetiro abintarontsipe sheri, ibenki tsika 
opaitayeta irashi yora shiretsi, oyecharibenki, ari okisaje nija aririka, tsika 
ikantetiro ari ikisaje petyairiki, ari ikisa, irotake iroñka te añayetajero 
ipiyayetapakero choripe obakera ipokake iriori, ikanta itsenkayetapakeri 
ashaninkape iroñaka tekatsitebe tseyantsi, tekatsi shiretsi, te iyotero 
ikisante irokantaincha irotake arori osheki ayotakotiro okarati 
abisayetatsiri, ikanta iroñaka ipokayeti kitaiterikipe timatsi nokantabakeri 
narori okarati noyotiri.

Ipokayeti ashaninkape iriori imontsakari shiretsi tsika itimika kamatsine, 
ipoki iriori ikenabeti yabeta irirori ikoi ikibanti pankotsiki ari imontsakari 
añashitakeari ikamarankatake, ishijatakea iriori ikantsirinkatake, tsikatya 
akanterika abintantyariri?.

Ari okimitanakari aisati inchato kemitachari te añajero iroñaka, ipokake 
birakochape otsonkatakero otobakero te añajero inchatope antyaro 
akantabake kiriniro aisati okemitanaka irori te añajero chochoki, 
te añajero ikantetiri ompikiritoki, te añajero ikantetiri chomoiki, te 
ñajero ikantetiri etsiki irosati perani ikisotantakari ashaninkape aisati 
kemari piratsipe, te añajeri maniro te añajeri kitairiki perani iritake 
ashintsitantari perani entsipe iroñaka tekatsitaje yora entsipe te ishintsite 
mantsiyatanake, ikatsibete, irabetyaji, perani tsika añerika entsipe irorika 
tsika ikantetiro shipokantatsineri, akoribetatsiri, perani shintsipe entsipe 
arimpa ikamaketsi ashaninkape te inkame.

Meka tsame akemabakeri ikenkitsate yotinkari aparoni kenkitsarentsi 
piyojeitantajearori abirojei noshaninka ebankaritepe. Tsinane jeri 
shirampari. 

Kemari oinijantirori tsokantsipe 

Perani einiro yatiribeitani piratsipe kemari, sharoni jeri samani. Osheki 
inebetaro ipankibaiti, ipankiyetiro kaniri, shoñaki, tsanaro, maona. 

Aparoni kitaiteri, osaikayini samani aisati shoroni otsoki kaniri antantyari 
piarentsi, ari okenapake kemari otsipatakri ojime Pantishi oñapakero 
samani aisati sharoni otsoki kaniri, itakero oriatsiri ari obetsatapakaro 
okantapakero: ¡ Nakabe atyo!, ¿paita pantiri?. Akanake samani: nostokati 
kaniri, iro kantimaitacha te obatsaperoteji noyaniri, oshekitashitaka 
oshitsapaikipe, amenake kemari oñatiro, ochempoki kaniri jokayetaka 
te opashikayetiro. Ari okantanakero tsame ajataje, aretapaka anampiki 
okantapakiro. ¡atyo! Nopokashitimi nokobi piirine akanake: samani 
tekatsitanake, tsonkanaka. 

Ari okantanake sharoni. ¡Atyo! Nokobabeta nojate pibankoki naye 
piyaniri, okantanake kemari. ¡Aribe! Aritake nopakemi, pijatashitena 
kapichakitaite notsokakabakemita, ari akanakero, kapichakitaite 
jatanake samani aisati sharoni, aretapaka oñapakero, oyaniremashi 
kemari te antaroperoteji orijaniki okanta. Okantashiretapake, eiro 
notsokitsi ari notsonkatakero, okanta kemari, okanti ¡Atyo! Tekera 
atsoketa nokobi pikantero noyaniri, ari nopoki nokobi pimpena, pibatsa, 
akanake samani. ¿Ariompa ikanteitirori? Okantanake kemari, je, ari 
tempa irotake atiri kaniri. 

Okanta kemari obesakeniro apite ponchakite oyaniri . ari okantirori 
pitsokantyarori otimatye piposabakero pikantero, ¡kemariponchaki!, 
¡kemariponchaki! Aririka pitimpatanakerorika, pikantero ,tsi , tsi, tsi, 
eiro okarajanta. Samani aisati sharoni omajeitakero, oñanatanakero 
meka, añaitatiro oshitobanake osheki obatsape kaniri, aisati te 

okaraje ake antarotsomontepe kaniri, ojakero oyantirike, kemari 
okantanakero irotaintsi, ishitobe oriatsiri, pipashikero ochempoki kaniri. 
Iñapakerokari oriatsiri omotoki, ari opashibentanakia, ari otimanake 
osheki oshitsapaiki. Ari okanta opiyantanakari samani aisati sharoni, 
oyotanakero jaoka ikantaitiro itsokaitiro kaniripe antyari osheki obatsape 
aisati eiro okarajanta. 

Ari okarati oka kenkitsarentsi otimatye ainijayetajeri atomitepe eiro 
ipiyakotantajaro oka kenkitsarentsipe.

Ikanta Onbay



¿Pikunataq tananchikpi kawsan?
Asaikajeiti kitaiteripeki

Okantakota obetsikakota 2 



Amenayetero aririka kempetachari ari otiyakitanake 
sonkare, tayripe aisati aririka apirintamane, añero inkite 
oibariayetakiarika menkori, ikanteti pankibetaji mapiti. 

Ontimatie apankite aka okotantyariri irirori, ontimantiari 
osheki oitsoki, pankirentsipe aisati amenayetiri kashiri 

aririka ikitebankotakerika ikantapakerika antyari teroina, 
okitaitamane pitinamanaje, pipankibaite antarotantyari 

obatsape pankirentsipe. 

Nokantabake narori, apankitantyarori eiro ashitiro 
kotsiro, ontimatie ayotero paitakia ashiyeterori aririka 
apankiyete maroni obanarontsi. Nokamantabakempi 

paita ayeteri obakera apankibete, kaniri, maona, otimatye 
akiyamoretantyaro kamonakota otimantyari osheki 
obatsa, aririka apankite shinki eiro ashebaitantarotsi 

kariperori inchapanki otimatie aye kachompitoki 
itimantiari osheki irajipe shinki, aririka apankite machaki, 

inki, ontimatie aye tairipanke otimantiari osheki obatsape. 

Irompa ari apankite kaniri, maona, koricha, ontimatie 
akante ¡Kemariponchaki! ¡Kemariponchaki!, 

okametsatantiari obatsape eiro okisotanta aririka ayaro, 
irorika apankite inki, kemi, machakipe eiro abaritsi shima 

timatsiri iraji ari yobakiaro pitiro oshipe aisati onkiro. 

Yotinkari 1. Ruben Puyenti Vargas 
iñabentero okanta pankirentsi jero 

apatyabakajeita perani

Nokenkitsatakotabakero okanta, timatsi aparoni sankenarentsi 
kantakoyetiriri ashaninka okanti: “kipatsi, irointi asabikantajeitari 
maroni, atsipajeitari maroni poshinirintsipe, inchashipe, inchatope, 
tsimeripe, sankiro, shitobi, tsitsiri aisati maroni ashiyetarori kempetachari 
maninkaripe atiribetachari perani”. Irointi antayetinta maroni akobayetiri 
kempetachari akobintsata, ashimajeita, abiyeti, abayetari aisati otimayeti 
otishi isabikayetinta maroni añayetiri aisati anta antijayetiri, aisati 
kamayetatsiri. Irotake ontimatie ayotakoyetero okoirika ajate ontimatie 
anake ibenki eiro okomitantetsi. Aririka onkomitake ari amantsiyatake. 

Ikanti yotaneri Ruben (Maninkari) Parani nokemayetiro chochokipaye 
okasankayeti kametsa, tibana aririka irake, akemero intaina okasankate, 
aririka atsoterorika pocha, iroñaka te okasankataje osheki otake anene. 
Te opochataje kametsa. 

Ari okantari, nokenkishiria narori, te añajero ashi atibanate, 
apankitashitajaro yamayetiri birakochapaye, nokantashireti perani 
nocharine te ikatsipokibaite asati te imantsibaite omanta iromeka 
mantsiyapokitayetakae ¿Paitanikia? Perani abankirepaye abayetaroni 
kametsa te amantsiyate, asati te atyakiyetero kariperoripaye kipatsi 
intani, ameneri kashiri asati atibentyaro oshiokantyari kametsa.

Ikanti yotinkari Ruben (Maninkari), saikantarori nampitsi Tironkabeni 
(Santa María de Autiki), ikanti kametsa asaike kempe ashaninka. 
Ashaninkasanori, antayetero maroni kametsayetatsiri, kari 
sankenayetachane. Iro kantaincha, aisati akemisantajeitero maroni 
acharineitepe, sabikantarori kametsa, irointi kantayetainchari kari 
tsonkanetachane. Ayotakoyetero, ampabakaya amitakotabakaya, eiro 
akisanentabakatsi, irotake sabikakayeri kametsa. Okanti oñabentakota 
Kametsa asaike CARE 2008.

Anta Pareniki, Yapatojeita ashaninkape kemetsa yamenakotantanakiarori 
ebankirepe kametsatatsiri ipajitakero CIAM. Meka ipayetakeri aparoni 
sankenarentsi kantakotirori pankirentsi kametsaro, ipankiyetiri, ipayetiri 
osheki kireki.

Meka anampipeki timayetanake osheki pomerentsitantsi, ashaninkape 
te ikenkishiriakoyetanajeri maroni añayetatsiri atsipayetari aipatsiteki, 
irointi ikenkishiriayetanaka irantayetiaro osheki kireki. 

Kempetachari ipimantayetake antyaroite inchatomashi 
impankitantayetantyari: mapocha, koka, shinki, machaki, katsikonaki, 
aisati tibana; irokantaincha, te iyote yobamayetakeri maroni 
añayetatsiri. 

Aisati timatsi nokantabakeri pashini okantakota iyotane irashi 
ashaninkape, nija ishiyakantiro pashini pankotsi saikatsiri tsomponajaki. 

Aririka amarate ikanti ishinkitaktya nijaberi. Irotake ikamantiriri itomipe 
eiro iñatsataro aisati ijokayetero pirashitikope nijaki, ari ankisakiarika 
ashitarori inijate. 

Timatsi aparoni jananeki ipiyatsatakari iriri, ijatake iñatsataro osanajati 
ora opajita Irosa. Ikanta jananeki ikemabakeri itiki inoshiketakeri 
iñantia isabikake intsomojaki. Iñapake osheki atiri tekatsi itsare 
tsinanepe aisati. Ikantetabakeri: ¨payero noshinto ¨Jananeki te 
onimoteri, yobashiretaka. Isaikake maba kitaiteri. Ikanti ashitarori 
inijate: ¨poipiyajeri inampiki¨. Inoshiketanakeri yojoketajiri otsapiaki. 
Iñatia shitobapaji kipatsiki, kimoshiretanaji ishiyanaja ibankoki. 
Ikamantapankero iriniro maroni iñakeri.

Ipoiji imantsiyatapake, iro inkameni ikishoketajiri osheki nijabenki 
irosati yabisakotaji. Impoiji yabintajiri antyabiyari.

Maroni pomerentsitantsi kantakayetarori nijape te ompoñashiyetyaji, 
aisati ipoñakayetaro atiripe. Ikantaitiri irotake kantakasanoyetakarori 
pomerentsitantsi añayetakeri, kempetachari opirijayetake nijape aisati 
onkayetaka pashinipeki nampitsi obamayetakero maroni pankirentsipe 
aisati okonoajayetakero nijape kametsajayetatsiri, ojarayetakero maroni 
yantashiyetakerori ipiyojayetantarori nija.

Timabetacha osheki nija itajeiteri atiri sabikantarori kipatsi. Irokantacha, 
asheki ajokashibetaro, aisati akonoajayetiro te onkantayetaje 
irajero atiri. Maroni abisayetatsiri amayeti osheki pomerentsitantsi 
asabikajeitika, kempetachari opirijayetakero kipatsi eiro amatajatsi 
ampankitantajiaro.

Nampitsi pajitachari aritake opiyoyetakari osheki nampitsi otimayetinta 
pomerentsitantsi poñakarori te ontimasanoyete nija aisati asheki 
obashinonkantsi.

Oka pankirentsi yantayetiri atiripe aisati amayetake osheki kariperotantsi 
amanpiki kempeyetachari: nijatenikipe osheki añayete pirashitikope, 
borisape tontari, kepiyari okamantyari pashito, inchashipe shiyokatsiri 
obantsiki. 

Meka te añasanotajeri shima atsonkayetakeri abeakero aisati 
abamayetakeri. Irotake kari itimasanotantaja, perani aritake akoyayetakeri 
abayetyari meka abashiyetajari irijanikipe shima te añajeri antyari. 

Antyaroite obashinonkantsi, atomitepe tekatsi irobayetajea ajabetyarika 
nijaki anchariajte tekatsi añayetaje otimatie akitaitakote antyari 
shimayetatsiri. 

Okametsati meka abirayetyari shimape anampiki eiro antetsi atashe 
aisati antashakayeri atomipe te onkomitempaji antyaroite aipatsite, ari 
itimayetiri piratsipe, shimape, tsimeripe, maroni obanarontsi timakoteri 
anampitsiteki.

Timayetatsi nampitsi kari timakoyetatsine nija kempeji, eiro ikantirotsi 
imasanotero anampitia shimape.

Ikenkitsati yora Julio (samani) ikanti, Perani te nosabikabeityani 
komonariki, anta isabikakanani apa obantsiki. Nobayetani osheki 
chochokipe aisati ikonojayeti yamayeti osheki nobajeitari, oshekini 
abayetyarini. 

Ikanti perani acharine, sheripiari iñiro maroni okempeyeta jenokinta 
osabiki kipatsikika aisati nijaki. Ikanti maroni timatsi ashiyetarori 
ikempeta ñantatsiri, peyari, tsitsiri, korinto. Yamenakoyetiro kametsa 
ibirayetari. 

Meka nojati tomirimashiki ari namake sankati, tsamiri, pitoni, irotake 
nokisakotantarori noipatsite. Arika nojate inchatomashiki ari noñayetake 
nokobayetiri irotake nobakayetariri notomipe. Irotake kari nokobanta, 
impokajeite pashinipe atiri, ira irapitsayetenaro noipatsite eiro itimanaji 
abayetajeari irotake namakotantarori noipatsite.

Ijayetanta notomi inkeashibete, iramayete abayetyari irotake 
okimoshirebenteri iriniro. Maroni notomi iyoyeti ikobintsata aisati 
nopayetiri maroni noshaninkape. 

Yotinkari 2. Julio Quicha Perez iñabentero 
okanta irapatotantakari ashaninka

Meka anampiki areyetaka toyetirori inchato inkantaitiri toberoneri 
inchato aisati pesayetirori tojasheripe, iro kantaincha, amayetake 
pashini pomerentsitantsipe, kempetachari ontimatie antimakoyete 
kireki antayetiari omire antabetantyari aisati atobayetantyari osheki 
inchatope.

Te ankenkishiriakoyetajiaro inchatomashipe, pashini areyetainchari 
anampiki irointi antyaroite pomerentsitantsi kempe te ayotajero 
ashimperetaje aisati pashinipe antayetantsi iyobeitaniri acharineite. 



46

Timatsi ashiyetariri, maroni osarentsi ipokayeti anampiki aririka 
ankobakoyetakeri kempetachari arika añabakeri impokake ashibanti 
ontimatye amanakoyeteri akobayetiri, iritake amayetiri irojokanakeri 
inchatopeki impoiji yoshekianake abayetyari osheki inkote tempa iritake 
ashaninka perani. 

Aisati ikempetari sankiro itimakoyeti iriniro kempetachari antyarope 
inchato pajitachari tiniroki, irotake ishentayetiri maroni abayetari. Arika 
ajate ankoyayete sankiro, eiro apajiriayetirotsi eiro oinijayetitsi. 

Onkempeyetyari pasoti ontimatie ontime kipatsi aisati ontimakoyete 
maroni koityachari onkebeantyari aririka onkebianake. Ari 
ontimakoyetanake osheki añayetatsiri kempetachari obonkitiki aritake 
isabikayeteri katsikori, kajiro, petairiki, maniji aisati pashinipaye. Aisati 
yataiyetantari maroni poshinirintsi kempetachari meiri, osheto, kapeshi, 
koshiri, jeri pitoni.

Otyaki yatsoyetiro tsimeripe kempe tsonkiri, tsiroti aisati pashinipe 
añayetatsiri. Oshi yobayetaro obarori arika oitsokite yobayetaro 
meiri anta jenoki isabiki yobayetaro samani, sharoni aisati atiri. 
Aritake okantari amitakotabaka maroni añayetatsiri aipatsiteki te 
osabikashiyetyaji.

Ikenkitsati aparoni ashaninka yampitasati ikanti: aririka iroijatempi 
kamari, ontimatie pishiye, pishonkayetanakearo inchatope. Eiro 
yantimpitsi parejeitanakerika, ontimatie pisheronkanakero aparoni 
inchato impoiji piñanatero pinkantero pamitakotena aririka ikenape 
kemari atiritanake inchato ojokakobentakempi, onkantabakeri; 
¿paitampa poijatantariri? 

Ari antabakeri impoiji kamari impiyanaje. Iyenkishirianeki ashaninkape 
maroni timimoyeteri irinti añayetatsiri. Ikanti perani maroni yatiribeitani 
yobiyayetakeri. Abireri aisati yatiriyeti aririka antimoyetakeri kari 
kametsayetatsi. Arika antinkayetakeri irañantempiri kiarorika pantayetiro 
pikantayetiri. Timatsi inchashipe ipankiyetiri ashaninkape kempetachari 
pocharo, kamrampi, ibenkipe aisati inchashiyetatsiri. 

Okantakoyetari maroni inchashipe obetsikayetantarori obanaro 
ikantetiri fotosíntesis. Irotake maperosanori kametsari aipatsiteki aritake 
obetsikayetari maroni obanarontsipe yobayetari maroni añayetatsiri 
atsipayetari. Maroni aipatsite otimakoyeti osheki tojasheripe, inchashipe, 
tsirompimashi, toniromashi, kompiromashi, shibitsamashi aisati 
inchatomashipe timatsi okantakoyeta, kempitachari apitsatabakari 
katsirinkaiteri tempa. Iritake amitakosanotirori abetsikantayetyari 
kametsa obanarope.

Maroni inchatomashipe otimakoyete okanta obetsikayeta amitakotirori 
ikantetiri oshokantyari inchashi, otimatie amenkobentero kamechaji, 
aririka atobake aparoni inchato otimatye apankitaje aparoni 
iñayetantajearori atomitpe okarati añakeri meka irotake irokanajeri 
acharineitepe.

Aririka pinkemeri iñe aroni abotsiki ikamantatie koraketake ashaninkape 
aisati tomirimashi ikamantayeti chora poshinirintsi aisati iñatieri maniti. 

Anta yantayetitanta imenkoshi tsori, ari isabikiri sani jeri kajereti. Iritake 
oshentiriri eiro antanatantari, iritake isorarote. 

Arika antonkakeri kemari osheki ibashite aritake isabikiri 
yatsimiyakoyetiro iriraja. Irotake añantari pashito irajatsomonte. 

Ashaninkape iyotakoyetiro okantakoyetari sabikimoyetiri aisati 
ikemisantayetiri ikamantayetiri aisati iyotakoyetiri janika itsipayetari 
jaoka isabikayetiri paita yobayetari. 

Yotaneri 3. Raul Rojas Ramos ikenkishiarotaro 
apatoirentsipe jero tomirimashi okamante 

paitaperika abisatsine

Maroni añayetatsiri osheki ikoitiabakayeta kempeyetachari aririka 
inkisabakaya ishaninkapeki opajita aisati kari ishaninkayetari opajita. 

Maroni añayetatsiri amitakotabakajeitachari ishaninkajeitari 
kempetachari ikobayeti irobanaro, yoshentabaka, iraniyetantyari, 
iroshekiantyari aisati eiro ipiantayetatsi Ikantakoyeta.

Ashaninkape timatsi osheki itsapayetari iboroki aisati itsipayetiro 
yobetsikayetiri kempetachari, tsarato, tsompirontsi, aisati kitsarentsi 
itsapayetiro shiyayetariri abayetari kempe shiopa, kariyeni, charinari 
aisati pashinipe yobayetari. Aisati itsapayetiro yamatsaire, ishebatare 
irotake obanenkirori. 

Perani tsinane osheki oyoyeti obetsikayeti; kantiri tsibeta, chonkorina, 
omare, jebarentsi, shitashintsi aisati atijayetiri kitsarentsi, tsarato aisati 
tsompirontsi. Shirampari aisati osheki iyoyetiri yantayetiri kempetachari 
shebatarontsipe jero tsibo.

Iyenkishirirane ashaninka. Irointi, maroni sabikimoyetiri ipakeri 
Tasorentsi isabikanteari kametsa, tekatsi ashiyetyarone. Yobetsikayetiri 
atiripe kempetachari sabiri, taza jero kotsiro irotake irashi. Maroni 
sabikimoyeteri ashijeitaro maroni Abayetari opayetero aipatsite: 
akenabeti, apankiti aisati abiyeti ¿Timatsi ashaninka kari ayeterone 
sabikimoyetiri irobakantyariri ishaninkape? Antamishi irotake payetiri 
irantayetantyari ibanko isabikantyari kametsa te inkoityeriji kireki 
ikanti: Paatiri fray Mariano Gagñon. Los guerreros del paraíso. Iroka 
sankenarentsi oinijantakota ashaninkaki, anta opoñaka osankenatakota 
birakochaki.

Iyenkishirianeki ashaninka. Maroni timayetatsiri nijaki kempe: shima, 
jetari, iyotsi, shempiri aisati pashinipe sabikimoyetirori, timatsi ashitariri 
ipajiyeta kiatsi, mapichiri aisati pashini kari añayetiri arori. Maroni 
ashaninka iyojeiti ariorika irijate nijaki ikitsate apaniro, eiro ikantakotatsi, 
ari ishemakiari ashitariri, ari iroinijakiari.

Arika irake kapichaji shima, irotake impiaje ibankoki, eiro imatatsi 
inkobanontayetya osheki meka anampiki te añayetajeri shimape, ajabetia 
ampitasate, ancharijate irointi achariayetake kajaramashipe kempetachari 
iratanaki aisati perashitiko.

Maroni nijapeki inkajarepeki, sabikatsiri aipatsiteki te onkametsayetaje 
kantayetakarori asheki kajarape ijokayetiri atiri aisati ojokayetiri antaroitepe 
nampitsi nija kari kametsajatatsi, pashiniki nampitsi anta yayetirinta 
mareriaporokiri ijokayetiro nija kariperori timakoyetirori oasheki ikantetiri 
minerari aisati anta ipankiyetironta marikishi, ijokayetiro nija kariperori 
okoajatakearorika nija obamayetakeri maroni sabikantarori nija. 

Otimake perani ojataji onampiki kempetachari ashaninka te ikemisanteji 
ikamantakeriri charine, itojashabetakero, te intsameteroji, yojokabetakero 
aisati yaimentabetakaro. 

Okisanka kaniri ojataji otsitirikoki opoñakanta, aritake isabikiri ojariri 
pichokiti aisati maroni abayetari aritake opoñari

Acharineiteni timatsi ikamantayetakeri jaoka ankantero amenakotero 
kametsa kaniri ontimatie antsametakotero,eiro ojokabetiro arika ontsokero 
kaniri ontimatie ayetanakero maroni oboroki aisati amenasanoyetero 
karayetatsiri.

Timatsi aisati atitashiyetyaro onkametsatantyari eirorika antayetiro ari 
onkisanakia kaniri tempa irotake ashaninka.

Okanta iroñaka areakotake iroka oka 2030 enitatsi iko osarentsi irori 
añantajearori oka ari piñajetajero ashaninka irosatirika pikantia abirori 
poisokityaro ibenki okarati eiro pipiyakotaro ashaninka!, ibenkipe otimatie 
pamenajero okantia abisakotantiari ashaninkape perani intakantarori 
te inkame irointi iroka abakoyetajari irashipe birakocha akantashitabake 
ityapate isatayetiri iriori arori abakotajari eiro akisotaje irotake ikamayeti 
ebankaripe itimakerika 18 irosarentsite kamake, entsi obakera timatsine 
ikame okantakote perani ashaninkape iriori akantakeri acharineitepe te 
okobakoteri iyotane, osheki arori atsenkabeti, tebe tseyantsi, kari tseyantsi 
irotake nokantabakeri.

Perani birakochape antakeri mantsiyarentsi piroshitata te okantaje 
itsintaje paitakakea ikantantakari. Te irajero piarentsi irotake piarentsira 
irotake itsintantari kametsa ashaninkape perani, te iraje shinkija, 
te añajeri shinkiyora ashaninka, te añajeri shinkiperori, te añajeri 
yora tsibitaki, te añajeri tekatsi pankitajerine irotake irotakeme arori 
ipajenkakera chori arori iroka antake proshitata te okantaje atsintaje 
abakoyetakari ibarite birakocha, abakotakari irarosote, ijireyoshite, 
irasokate pochatake iraja, tsika opaitaka abintajeari opochatakeri iraja, 
paitakakea yotakotirori ijate yotinkarikipe doctor ikanteni tebe timatsi 
pochatake piraja, piyotikea ashaninka paita kametsatatsiri ¿Tsika 
ikantetiroranki opochaterika iraja? Kametsa chamiro, irotakemeka 
janikatya pankitirorika, tekatsi pankiteroni chamiro, ashaninka atomipe 
iroñaka te ikobe iyotajero, pamonkotero koka, pitsinakitakempi 
paijikipe ipinkimayetake atomipe, pamonkotiro koka, patsiki chamiro, 
irobeta abintaronsti te añajero intane ajate birakochaki akamitayete 
piriatonkiripe te añajero apankitajero chamiro irotake abintarontsi, 
te añajero iroñaka ipokapake choripe itsinka ipeshitapakero itsonka 
itobayetakero antyaro inchatope, te añajero aisati atsakantyari aitsari 
pochotaroki, kitsapiki, te añajero pimpoki aka nonampiki tekatsi 
nopajiriakeri eiro piñapajiro antyaro inchato tekatsi, ¿tsikatya aisati?

Yotanero 4. Guisela Severo Rojas (Piyoro) 
oñanbentakotero mantsiyarentsipe jero 

inchashi abintantatsiri 

Iro kantachari iroñaka ebankaripe otimatie yamenajero, yobametiriri 
ashaninka pitomipe eiro pikantiritsi eiro notomi abiroka notomi yotaniri 
pinati, otimatie piyotajero aritake añayetajero irinti ñayetajeroni 
atomipe acharinepe antyaroyeterika irori, irotake nokantabakeri narori 
iroñaka okarati noyotiri kapichaji okantakiata abiro ashaninka eiro 
pipiyakotarotsi okarati abisaintsirika okaratika piakamantayetajeri 
pitomipe aisati ashaninka nokoi nokantempi, timatsi aisati atomipe, 
acharinepe pashibentakarori añane añanabetiri añaneki tsika 
añerika birakocha añabaite añaneki ipinkimatake acharineite, paita 
piñabetantakari añane nopashikibentakempi aritake apoñatia arori jaka 
tekatsi apoñaya, tsika itimika poñayatachari iroñaka birakochape, janika 
ametarori katsinkaiteri isaikantari ashaninka tekatsi iro ajabetakea arori 
ayero aperobaire shitimotsarope jatake akantashitiaji Huancayoki tsika 
akantiaka katsinkaiteri otsonka atankanake acheraki akarajeiti asaiki 
eiro apashikitakaro ashaninka añane irotake arori kantakobenteri añane, 
irotake nokantabakeri kapichaji ashaninka irotake nokamantiri irotake 
okoiri irori oyotakotero okarati abintarontsitatsiri saikatsiri anampiki.



¿Pikunataq tananchikpi kawsan?

Akantajeita 

asaikajeitantyari kametsa

Okantakota obetsikakota 3 



Maroni kantayetainchari anampiki 
otinakayetanaka pomerentsitantsi aisati 

timayetanake atiri kisayetainchari kempetachari 
Jose Gabriel Condorcanqui ikantetiri Tupac Amaru 
II intanaka anta Cuscoki ipiyatakari ishipañoripe, 

irokantainchari, yayetakeri impoiji yoyetakeri 
ishitikakotakeri omoraneki.

Maroni atiripe sabikayetatsiri aipatsiteki 
iyoyetanake yobetsikayetiro yantayetiri yobayetari, 

isabikantiari kametsa. Tsame amenakoyeteri 
yobetsikayetiri atiripe.

Okanta ashaninkataba: Isabikajeiti itsipatabakajeita maroni ishaninka 
kempetachari tsinane, shirampari jeri itomipe ikempeyeta: maniti, 
samani, sharoni aisati tsamiri.

Yamitakotanti: Isabikajeiti osheki itsipayetari ishaninkape 
yamitakotabakantari. Arika ijayete pashiniki nampitsi, eiro yobantari 
obayetariri kempetachari: piratsi, mapiti, obisha aisati ashibanti.

Ikanta iriori: Itimajeiti maroni itsipatabakajeita maroni tsimatsi 
yantajeitiri te isabikashijeitya kempe sani, katsitoripe aisati yarato.

Koroniari: Isabikajeiti itsipayetari ishaninkasanori shiyariri te 
isabikashiyetiaji kempe sankiro, tsoiroki aisati mapoto. 

Aisati añabentabakotabakeri yora pashini atiri saikatsiri manpitsiki 
awajun iyotakero yobetsikayetakero ikantetiri pukuna aisati opajita 
cerbatana, iñaneki ipajitiro irotake yobamantayetiriri piratsipe, tsimeripe 
ikobayetiri yobakayetariri itomipe.

Yobetsikantayetaro kamona isheronkiro kametsa ontimantanakiari 
omoro aisati ishitikantaro tapetsa eiro otsipariantatsi. Impoiji itiritiro 
tsineri onkametsatantanakiari. Impoiji yantashitiro oitsapite yobashitirori 
intsompoiki. Aririka intasonkakero osokijanake shintsini osatapaeri 
piratsipe impoiji inkamanake ikentayetiri.

Atiri sabikatsiri sharakamashiki timatsi aisati yantayetiri opajita 
huaraka. Irotake yobantayetari okobayetiri. Yobetsikantaro ishi obisha 
okirikayetiniri ijina kametsani, shirampari. Iritake tijirori antyarotsantsa 
okantayeta niyanki yantapetatiro osabikantyari mapi aisati aparoni 
otsato otimakoti omoro irajirikantyarori. Ikoirika irobayete ikobayetiri 
ontimatie intiontero shintsini opoiji iroipakayero añabakero aranake 
mapi omposaperi tsimeripe.

Atiripe pajitachari awajun isokijantyarori oitsapite itonkamento 
yobetsikayetiri. Ontimatie intasonkero aritake opoñari oshintsinka 
arantanakiari oitsapijanikite 

Ikoirika ijate arejiki, ontimatie irantayete antyarotsantsa arika irantake 
orijaniki ari ojokakia okajiki. 

Yobetsikayetiri sharakasatipe osokijantiari mapi ontimatie intiyontero 
ikantaitiri huaraka arika oshintsitanake yoipakayero aparoni otsato 
iñantabakiarori osokijanake mapi, ari ojokapempa anta isabikakenta 
piratsipaye okanta okenakake mapi ikantaitiro aisati otimakoyeti 
amenakotakeri inkaranki kempetachari chakopi, cerbantana aisati 
tonkamentsipe. 

Yotinkari 1. Ruben Puyenti Vargas (Maninkari) 
iñabentakotiro okanta tomirimashi 

Maroni otomi itimakoyeti jokakoyetiriri ikantetiri derecho, oka 
kenkitsarentsi amenakoyetakeri. Irointi jokakobenteri obametantsiki 
kempetachari maroni jananekipe ontimatie ijate ishikoiraki aisati 
intimakote obameterineri kametsasanori kari peayeterone aisati 
irobameyeteri iñaneki iriyotantanakiari kametsa.

Okanti amenakoyetakerori pomerentsitantsi poñakakarori obayeritantsi 
aka anampiki ikantaitiri comisión de la verdad y reconciliación 
obayeritantsi oakantake 5000 ashaninka oijayetakeriri obayeripe aisati 
6000 ashaninka kamajeitaintsiri aisati 10 000 ijokakantayetake ijayetaji 
pashiniki nampitsi yojokankeri ipatsite.

Perani ontimabeitiaji kisakojeiteri maroni ikantaitiri derechos humanos. 
Irotake otimantayetakari osheki pomerentsitantsi moroniki nampitsipaye 
sabikatsiri aipatsiteki kempetachari otimayetake antyaroite obabakantsi 
yobabakajeitaka atiripe. Irotake yapatojeitantakari maroni pinkatsaripe 
amenakoyetirori nampitsipe isankenajeitantakarori jokakobentayeteri 
maroni atiripe osarentsiki 1946. Irotake akemisantajeitiri maroni.

Ikantetiri jokakobenteri maroni opoña sankenarentsiki ikantetiri convenio 
OIT 169. Oka sankenarentsi irashiyetaro maroni atiri sabikitayetainchari 
kipatsiki tekerata irayetapakempa birakochape.

Amenakoyetirori irointi okantakota: abisake kametsa tekatsi 
antanatenane anampiki, antimakoyete aipatsite, abayetyari, asayetiari, 
ajampiyetiari aisati amitakote kametsari obametantsi añaneki aisati 
ayotero pashinipe ñantsi, amenakotanakero kametsa timayetatsiri 
anampiki kempe, tomirimashi, nijape, kipatsi aisati abankirepe, ikoajeitiri 
irantayete koanontachari anampiki ikantetiri Estado, ontimatie 
isampijeite maroni, eirorika okobakajeititsi eiro yantanatetsi.

Timatsi osheki antaberentsi noshaninka pokayetaintsiri anampiki 
kari pinkatsayeteroni ikantetiri jokakobenteri irokantainchari, irosati 
shineyetakero akayetabakero: kempeyetachari ayetiriri kejijaripe, 
onkayeteroneri nija, ayeteroni inchatope aisati pankiyetirori antyaroite 
obantsipe. 

Ikantetiri Estado irointi okantakoyeta obetsikayeta aparoni nampitsi 
osabikantanakiari kametsa. Maroni okantakoyeta amenakoyetiro 
ikantaetiri Constitución Política ashi anampi Perú. Intanaka 
oshintsinanake anampi aparoni 1 osarentsi enero ashi 1994. 
Jibatakantanakerori irinti Presidente de la República, ajokabentajeitiri 
maroni aririka oberapempa koni 5 osarentsi. 

Yotinkari 2. Julio Quicha Perez (Samani) 
iñabentakotero ikanta ikiantakari 

pashinesati anampiki

Shintsitakotakerori oka apatorentsipe 
irointi, shintsitantsipe tinkamitirori 
anampi Perú. Ikanteitiro Poder 
Ejecutivo: isabikajeiti pinkatsari 
aisati maroni minishitirope. Aisati 
pashini, ikantetiro Poder Judicial 
ari isabikajeitira amenakoyetirori 
jokakobenteri pajitachari corte 
suprema, cortes superiores, salas 
especializadas, juzgados de paz. Jero 
okempetari ikantetiri Poder Legislativo, 
ari isabikiri yora 120 congresistas.

Pinkatsaritatsiri anampiki Peru timatsi yantayetiri kempetachari otimatie 
inkemisantero aisati inkemisantakayetero okantiri sankenarentsipe 
tinkakomentirori anampiki ikantetiri Constitución Política ashi anampi 
Perú. Aisati maroni jokakobenteri ikantetiri leyes yamenakoyetiri kireki eiro 
atsonkakotanta aisati tinkamiyetiriri maroni soraromashi yora ejército, 
marina, aisati aviación. Iritake jibayeteri aisati iñanatakoyete anampiki 
Perú aisati pashinipeki nampitsi sabikatsiri kipatsiki. Yobayetiri aisati 
ijempekipe minishitirope amitakoyeterine ipayetakeri ikantetiri consejos.

Atimakojeiti shintsitantsi pajitachari tribunal constitucional aisati 
Defensoría del Pueblo amenakoyetirori osabike kametsa anampi. 

Pikenkishiriempa ora ikantetiri delito yantayetiri ashaninkape iro kobachari 
amenakoyetia anampki. 

Pashini okantakota aisati, anampi Perú okempeyetakari obetsikayetaka 
aparoni ikantaitiri Gobierno Central, Gobierno Regional aisati. 
Gobierno Local maroni amenakojeitanaka kametsa. Gobierno Central, 
aritake isabikiri pinkatsabentirori anampi Perú aisati shintsiyetatsiri 
ajokabentayetiri arika ontime elecciones. Gobierno Regional isabikiri 
pinkatsatirori regional amenakoyetirori maroni anampi ikantetiri región 
aisati ajokabentajeitiri arotake obajeitiriri itimakoti osheki ishintsinka aka 
anampiki. Gobierno Local aritake isabikayetiri alcalde provincial aisati 
distrital aisati ajokabentajeitiri iritake amitakoteri anampki irantayete 
akoitiayetari.

Ontimatie ajokabenteri amenakoyeterone jokakobenteri maroni 
ikantetiri derechos colectivos eiro yantanatantetsi sharakamashipe 
iraitayetero aipatsite aisati maroni atimakoyetiri. Maroni atiripe 
sabikatsari anampiki Perú ijokabentajeitiri jibatatsiri nampitsiki 
kempetachari pinkatsatirori anampi Perú isabiki 5 osarentsi, 
pinkatsaribentirori.

Apankibetantiari ontimatie amenayetero aririka otiyakitanake sonkari, 
tairipe aisati aririka apirintamanaje, añero inkite oibariayetakiarika 
menkori, ikanteti pankibeyetaji mapiti. Ontimatie apankibete aka 
akotantyariri irirori, ontimantyari osheki okitsoki, pankirentsipe aisati 
amenayeteri kashiri aririka ikitebankotakerika ikantapakerika antyari 
teroina, okitaitamane pitinamanaje, pipankibate antyarotantyari 
obatsape pankirentsipe.

Aisati nokantabake, apankitantyarori eiro ashitiro kotsiro, ontimatie 
ayotero paitaka ashiyeterori okempeta apankitantiarori, kaniri maona, 
ontimatie akiyamoretantiarori kamponakota ontimantiari osheki obatsa, 
aririka apankite shinnki eiro ashebatantarotsi kariperori inchapanke 
ontimatie aye kachompitoki itimantyari osheki irajipe shinki, aririka 
apankite machaki, inki, ontimatie aye tairipanki ontimantiari osheki 
obatsape.

Aririka apankitanake kaniri, maona, koricha, ontimatie akante, 
kemaripontsoki, aritake atsokake antyaro obatsa kaniri irotake inijanari apa 
obakera nojananekitapake, otimatie añanatero kaniri, aisati akante shima, 
shima, shima, pimpenaro pibatsa, nobantyari shima, nosomatantyariri 
kemari, maroni ashaninka ari ikantiri arika ajate obantsiki ayeterika 
paitaperika. 

Noñanabentabakero ora chobankirito irointi obajiro otishi timatsiri 
Kobiriaki, opajitantari ikanteti perani isaikini nampitsikira ashaninka 
mashitsari. Yoka irinti kobintsanti. Ijatapininta otishiki ikenayeti 
iramapaje poshinirintsi orakia te imperiji ishaninka. Ikanta ishemakari 
sheripiari ipakeri maroni poshinirintsipe. Yashitakoitakeri otishiki irointi 
shiyokanaintsiri chobinkirepe. Te añajeri poshinirintsipe tera iroyaroji 
oitsoki chobankiriki okepishitira. Irotake meka apajitantari chobankirito.

Ashaninkape atimakoti osheki ayoyetiri yobametakeri acharineitepe 
asabikantyari kametsa. Maroni abetsikayetiri kempetachari: kantiri, tsarato, 
shitashintsi, kitsarentsi, tsibo, kirikamentotsi irotake amitakoyetakeri 
asabinkita meka. Aritake akantakari akitsayetaka, akijayeti aisati 
akempoyayetiro maroni akobayetiri. Aisati ayoyetatakero maroni 
ashiyeterori kametsayetatsiri onkisotantyari aisati eiro otsonkitanta. 
Maroni ayoyetakeri, yobameyeteri acharinepe, meka tekatsi antayeterone. 

Perani katsini ayojeitake abetsikantaro ampeji ora mampetsa atijantiari 
kempe kitsarentsi, tsarato aisati tsompirontsi. Irotake itijayetiri tsinanepe 
ikitsajeitiari ashaninkape. Timatsi osheki okantakota kenkitsatantsi 
obakera, atimantaka aitsare, iro nijayetakero ora jeto irointi perani 
antaberento oni, okantabake, maroni tsinanepe obakera pankotachaneri 
otimatie ainijayetero oyotantajiarori eiro apiyakotantarotsi yantayetirini 
perani ashaninka.

Yotinkari 3. Raul Rojas Ramos
(Abaña Machemporaro Ompikiri) iyotakotiro 

pankirentsipe aisati maroni okamanteri inchatope

Okempetari aisati arika ajate nijaki ora tsomontetatsiri eiro ojatitsi 
irori tsomontetatsiri eiro ayi ikamayetanakeri shimajakipe, irompa ari 
ojatanake opinkapake eiro ikami shima iro kobachari irori tsinanera 
tsomontentinkaro ake mapi otimatie amonkoitero, okishokajatekero 
kisho, kisho tekatsi okine kiario ora ari ikamanake shima irompa eiro 
okishokatiro ari oniyabetapakea tsomontentinkaro irori eiro ikamitsi 
obochakapakeri eirotsi ikame eiro antitsi iro ikantantaitari eiro ojati ari 
otime tsomontentinkaro koya eiro aitsi irotake iroñaka okanta ametarari 
irori okonata ashaninkatika.



74



75

Timatsi nokantempiri, aririka, pitijabete eiro panonkoreirotsi ari 
pitasonkakia, eiro pitsonkitarotsi ari piperatanakiaro. 

Aririka pantabete shitashintsi, ontimatie pikanteri jananekipe eiro 
yanonkoreitimpiro. 

Aririka iranonkariakero, ari pitasonkakia eiro pimatirotsi pitsonkero. 

Acharineite osheki ipankitiro ampeji kitamarori jero kamarari okirikantiari 
ijina antayetantiari kitsarentsi, tsarato, tsompirontsi aisati omare. 

Okirikaperotiri tsinane irointi kitamarori irotya kamarari okirikiro 
otsapayeterori otijane, ikanteti osokijantiari kametsa ampeji ontimatie 
impankitero ebankari añeiri iriori te ikotsibete aisati irantabete antiri 
tsinane. Irompa opankibetiarorika tsinane eiro okametsatanake 
okebeanakerika ampeji añiro irori osheki antabeti obankoki.

Yotinkaro Guisela Severo Rojas (Piyoro) oinijantiro 
antibetyari aririka antayete paitaperika

Amatsairentsi aisati ikantetiro tsikenti, yobetsikayetiri shirampari 
isatetari itoinaki, irotake ñanatakoyetiri maroni iyoyetiri yantayeti aisati 
osheki inebeta yobametsayetiro. 

Oka omatserentsi isatetaro aririka ijate yapatota aisati aririka ijate 
kimoshiritantsi. Ashaninkape inebeta yamenayetiro okantayetari 
aisati ipabakaro arika ikobakero. Maroni potsorentsipe timatsi 
ikantayetiro ashaninka onkametsatantiari kempe: ashaninka chora apite 
ikantakoyetiro impotsotantiarori: ikotsitiro, yobetsikantiari potsorentsi 
ipotsoyetiari iboroki aririka ijayete pashiniki nampitsi aisati arika ontime 
kimoshiretantsi. Kari kotsitacha, ipotsotaro ijatantiari yantabete eiro 
itantari katsirinkaiteri te ompotsosanotanteji. 

¿Pikunataq tananchikpi kawsan?

Okantakota 

abisayetaintsiri perani

Okantakota obetsikakota 4 



Perani asabikitani aka anampiki tekerata iraretiaji 
ishipañori aisati inkape sabikatsiri sharakaki. 

Yaretapakara yora nopajiriakeri, aisati aretapaka patiri 
ñanatakotiriri isankenare Tasorentsi, yamenapakeri 

ashaninka ikantapakeri: tsame abetsikajero añantari 
ishiyempari ikanta iriori. Ipokake yamenakotiri ikanta 

ishipañori ikemapake timatsi aparoni nampitsi ari 
itimiri osheki atiri, ashaninkape te isabikajeite kempe 
meka isabikashiyeta arejipeki itsipayetari ashaninka 

irointi ikantani iñabakajeitani aparopeni ibankoki, 
ishinkijeita aisati itimabeitani osheki batsatsi. 

Obakera intanaka apatotabakantsi, ashaninkape isabikayeti arejiki, te 
isaikayete kempeji, ari ibake piratsipe ikajemabaka, ari orobake kachari 
pankotsiki, ikentake piratsi ashitarori ibanko.

Ari okantara ikamantabaka perani ashaninka. Pashinitatsi aisati, 
ari yapatotabakajeitia otimatie itasonkeri shintsini ikantetiri kapiro 
ibetsikakerorika kametsa itasonkimaityaro shoook, shoook, shoook, 
ikemayetakeri pashini ashaninka koraketape yapatojeitia.

Te imashitsate perani acharineite, ipabakojeita paitaperika 
timakotatsine ibankonki, ari iñakeri pashini ashaninka yakametsatiri 
te ikisanenteri, ari irirajeite piarentsi, ari ibajeitia, ari ikoyerika sankiro, 
chochoki, ipabaka. 

Meka añajeri itsipatabaka kempeji. Kapichaji saikayetatsiri areji te 
okempetiaroni perani. Yapatotabaka irokariki, ikantetiro komonariki. 
Antyaroite pankotsi.

Okanta abisanake osheki kashiri pokapake birakocha, ishipañori 
ijibatakotakeri pajitachari Cristobari, ipoñaka Eshipañaki anta Europaki 
yamayetanake osheki atiri shipatonantipe. Iñakero aipatsite America 
osarentsi oka octubreki 1942. Yamajakotake antaroki ibito. 

Ikobapakeri jibatiriri inkape pajitachari Atahuaripa ipapakeri iriñane 
Tasorentsi. Meka inkara ikobabetaka ikemisantaiteri itasorentsite paita 
inkantetiriri, yora paba osheki ikemisantiri inkape. Opoñaka ikisanaka 
Ishipañori yajirikakeri ari iperesotakeri ikokabetaka isokijaje te ishineteriji. 

Yamakantabetaka osheki mareriaporokiro ipinakobentajeari ijakeneri 
aparoni pankotsi te ishinitajeri. Ari ishitikatsanotakeri impoiji ikatikakeri.

Yotinkari 1. Ruben Puyenti Vargas (Maninkari) 
ikantajeitani perani isaikajeiti

Meka anampiki irosati itimayeti ikantetiri Misiones católicas, aisati 
timake pashitori adventista jeri evangélico amenakoyetirori iñane 
Tasorentsi, irokantaincha, timatsi ikantashiyeta pashini yantayetiri aisati 
ikenkishiriayetari. 

Jibayetakerori maroni amenakoyetakerika irinti ikantetiri misioneros 
católicos, obakera yareyetapaka ikantetiri adventista osarentsiki 1920, 
ijibatakantakero kirinko pajitachari Fernando Stahl. 

Ijibatake yaretaka patiri pajitachari Juan Font misionero jesuita 
osarentsiki 1590. Impoitakeri pashini patiri Franciscano Fray Jeronimo 
de Jimenez. ibetsikakantapakero aparoni misión osarentsiki 1635 
anta nampitsi pajitachari Quimiri. Abisake 5 osarentsi intsipaite 
yobetsikakantapake pashini misión anta Cerro de la sal. Osarentsiki 
1737 yora ashaninka pajitachari Ignacio Torote, itomi Fernando 
Torote, intanaka aisati yobayeritaka patiripe sabikatsiri mison 
sonomoro. Yajiriketakeri ari isampitakeri patiri pajitachari Miguel Bajo: 
Ignacio, ¿Paita pobantajeitantanari? Yakanakeri Torote: abiro aisati 
pitsipajeitari pobamajeitatiana pobamantakanaro piyenkitsarepe 
pishemakantakenaro pobameyetanari maroni kitaiteri te nosabikajeji 
kametsa.

Patiripe, ikantetiri misionero ikobapake intsipaite irapatotaperi ashaninka 
irobametantapempariri iñane Tasorentsi aisati ishiyakantiari ikempejita 
iriori. 

Ashaninka te iramabentanajero yantakayetakeriri patiripe aisati 
yamayetake osheki mantsiyarentsi ikamayetake osheki ashaninka. 
Irotake otimantanakari itinanaka ashaninkape ipiyatsatanakaro maroni 
yobameyebetakariri. 

Osarentsiki 1637 itinanaka yobayerita aparoni ashaninka ikantetiri 
Cacique pajitachari Zampati, yoipiyabakeri misioneros irokantaincha, 

mapero ipokanaiti. Osarentsiki 1673 itinaja aisati pashini ashaninka 
pajitachari Mangore yojokabetabajari aisati ipokanaiti osheki misioneros 
itsipatari soraro ishipañori.

Osarentsiki 1724 itinaja pashini ashaninka pajitachari Fernando 
Torote imabetakari misionerope. Aparoni kitaiteri osarentsiki 1742 
yaretapaka aparoni atiri pajitachari Juan Santos Atahualpa ikantapakeri 
acharineiteni ipokake iramitakoteri irojokajeiteri patiri aisati ishipañori 
ipatsiteki. Irotake yakametsatantabakariri ipoñajeitanaka yapatojeitakeri 
maroni ashaninka, yanesha, yine jeri shipibo imatakeri yanakotakeri 
Ishipañori yojokajeitajiri aipatsiteki te añabetajiari aipatsiteki te iñeri 
impokaje 100 osarentsi. Opoñaka ipiyanaja Juan Santos Atahualpa 
tekatsi iyotatsine jaoka ikenanajiri. Obakera ipokajeitaji birakochape, 
choripe aipatsiteki osarentsiki 1847 yamayetake osheki soraro.

Irotaintsi otsonkempa kashiri ikantetiri mayo ashi 1742 ashaninka 
sabikajeitatsiri ikantetiri misión anta Pareniki ikemakojeitakeri yaretaka 
aparoni atiri inka anta keshiki ari yobetsikajeitanaka maroni ashaninka 
sabikimotiri patiri ikantanakeri nojate nameneri inka areteinchari keshiki, 
isabikapake kiropankoki, ibankoki pinkatsari pajitachari Mateo Santo 
Bangori. 

Aritake ikantayetakari amanpiki yantayetakeri acharineiteni 
yoikatyantabakariri maroni kantayetainchari abishimiyetakeri 
ishemayetakaro yantayetakeri patiripe te isabikanajeji kametsa, 
te irantayetajero ikobayetiri irointi akemisantayetiri pashini ikoiri 
irantayeteri. Osheki jayetaintsiri ikamimentakero asabike kametsa 
ikantetiri libertad.

Okamanake kaniri, impoiji ashaninka te añajero irobajiari, ari ijajeitake 
aparoniki sheripiari pajitachari shekobi. Shekobi ikabintsajeitakeri 
ashaninka ari ijatanake otsitirikoki irajero kaniri, irokantaincha, ontimatie 
irabisayetanake osheki kobenkatantsi.

Tempa timatsi osheki ashiyetariri añayetiri yaretaka impoiji ipetabakeri 
kaniri pojiyetatsiri aisati ipakoyetabakeri pearentsi porejataintsiri. 

Shekobi yobakaro aisati irakero piarentsi.

Ikanti pichokiti obinaro iritsiro te ameneroji kametsa obakera isabikakeri 
shekobi ikenkitstakayeri. Ikemakeri ikantakeriri shekobi aisati okantakeri 
iritsiro impoiji ikanti pichokiti kametsatake ari panajero tsio pinkanteri 
pishaninka iramenerota kametsa irotake añantarori meka kaniri 
eirorikame ijati shekobi eiro asabikajeitime irotaintsi ontsonkempa 
ikantetiri siglo XIX otimanake osheki abisayetaintsiri aka anampiki 
kantakayetakarori maroni okantayetaja asabikayeti meka kempetachari 
aretaka aparoni empresa pajitachari peruvian corporation, amayetake 
oasheki atiri, antabetatsineri aisati yaretanaka amayetakerori iñane 
Tasorentsi ikantetiri.

Osarentsiki 1981 yoipiyantajeariri kireki irebiyetakeri otsonkantanakari 
obayetantsi antakeri Chile. Atiripe poñachari Inglaterra ikoake impeteri 
2 000 000 has. kipatsi isabikajeitantiari ishaninkape 500 0000 ikobake 
impeteri anampiki selva central, ompoñanakea nija Paucartambo, 
Chanchamayo oberayempa tampoki.

Noñake ipokaiti birakocha itiankane pinkatsari Perú yapatojeitakeri 
ashaninka, ikantakeri maroni kipatsi ipetakeriri ajiro estado narojei 
namenashijeitakari tekatsi nonkantajeite, tekatsi kenkishiriematachane 
inkanteri najerota noipatsite obinaro pitsonkayetapakero notimakojeitiri, 
nomasontijeitanake, irotake. Aritake ikantari ashaninka maroni aipatsite 
asabikajeibeitani kempeyetachari.

Vitoc, San Ramón, La merced, Santa Ana, Pampa Silva aisati pashinipe 
nampistsi.

Osarentsiki 1922 yaretapaka Fernando Stahl. Irinti adventista 
yapatoyetapakeri ashaninka jeri yanesha iramitakotantiariri irobintakoyeteri 
ibankirepe aisati yamanakotakeri empresa kipatsi 300 has. 

Irantantyari misión jero yotantsipanko aisati isabikantyariri ashaninka jeri 
yanesha iramitakotantyariri yantabere.

Osarentsiki 1945 ipokajeitake osheki sharakasatipe ikoake ikeajeite 
aipatsiteki Peruvian Corporation.

Jibatakantirori ikenkishiriaka ipayetiri kapichaite kipatsi ashaninka 
isabikantyari irokantaincha, eiro ipaperotiritsi intani ipinateri oberakara 
kipatsi amantakeri empresa eiro ikeantayetatsi pashini atiri kari iñayeti 
irotake irori obinaro eirotia ishiyantatsi aisati eiro yojoketantaritsi tekatsi 
irijate pashini irantaje ibanko aisati ipetakeri ashaninka paperi kantatsiri 
sabikatsiri noipatsiteki ontimatie irishentero aisati iramenakotero 
obekarayeta pisabikantari eiro pishinetiri ikeayete pashini atiri kari pineayeti.

Meka osarentsiki 1985 ipokayetake osheki sharakasati irapitsateri 
kipatsi ikeayetapake oipatsiteki Peruvian. Ikamantita ashaninka irosati 
jibatakantirori empresa yamajeitake soraro ipatsite aisati amitakoterine 
irijokajeri sharakasatipe.

Maroni atiri sabikatsiri kipatsi ikantetiri Planeta tierra, timatsi 
ikantakoyetirori iyoyetantiarori isabikayeti opajita cartografia irointi 
aparoni ikantetiri amenakoyetirori maroni okantakoyeta otsapatakoyeta 
aisati oberayetanta aipatsite ikantetiro mapa oka ikantetiri aritake 
osabikakoyetiri maroni omonkarayeta oberayeta aipatsite asabikantari 
kempetachari obayeta kamantayeteri ari oberapaka kipatsi, aisati 
otimayetiri shiakantsipe kantayetatsiri ari isabikiri atiri timatsi apite 
okantakoyeta mapa político aka osabikayetari maroni oberayetari 
oipatsite nampitsipe kempetachari países, aisati nampitsipe 
sabikimoyetirori kempe jero akomonirate aisati isabikajeiti pashinipe 
atiri aisati osabikiri obajirope maroni nampitsipe okenayetari abotsi, 
nijape saikimoyetirori aisati osabikiri ikantetiri yoshentayetirinta maroni 
sabikayetatsiri.

Yotinkari 2. Julio Quicha Perez (Samani) 
iñabentakotero okanta aipatsite

Aka aritake okantakoyetari jaoka okanta isaikantari asabikajeitika 
kempetachari arika oshabijitake asheki okatsirinkaiteti aisati osabikakoti 
okantakoyetari aipatsite, otonkariteki otishipe aisati jaoka okarayeti 
omonkarata ojenokiti aisati oshabijiti aisati ojayeti osabikayetiri nijape 
osokijayeti aisati obintonayeti.

Ashaninka meka ipankiyetanake osheki pankirentsipe, impimantayeteri 
aisati yantayetaji antyaroite irobane, itobayetakero inchatomashi aisati 
ipayetakeri pashinipe atiri kipatsi ikantetiri ipankiyetantiari aparoni 
pankirentsi kempeyetachari tibana katsikonaki, mapocha, kaniri, aisati 
shinki ipinayetakeri kapichaji kireki.

Ikonobantayebetarori ibankibere, mantsiyarentsi te ontsonkayetero 
maroni pankirentsi pankirentsipe, timayetatsi okantakoyeta aisati 
obayetarori.

Timayetatsi isaiyetiri atiripe, sabikayetanaintsineri osheki osarentsi 
kipatsiki eiro opeitatsi, okarati 10 osarentsi osabikanake aisati ari 
omatakia obakoyetajiaro, arika osabikanake abake kireki aisati pashiniki 
obamasanoyetanakero eiro omatajatsi onkebiaje, eirorika okami ari 
onkisosanotanake eiro obamayetajirotsi isaitashiyetirori.

Aririka abetsikayete aparoni obashirontsi timatsi antayeteri 
okobintsatantiari kempetachari eiro akamantayetiri ashaninka 
pantayeteri, arika pinkamantake, ari ikemabakempi piratsipe 
kempetachari irinti ashaninkape aisati arika pobashiyetaiteri eiro 
piñañatitsi arika piñanatake ari inkemapero poshinirintsi irotake 
okametsatantari ayotakoyetero aisati ankemisantayetero ikantayeteri 
charinipe kametsayetatsiri ontimatie ankishokayetero aisati añanatero 
tempa irointi ashaninka.

Ashaninka tekatsi kisayeterine perani, irotake yapitsayetantapakariri 
ipatsite te intimakoteji ikantetiri título de propiedad kantakoyetirori 
jaoka oberayetakari ipatsite maroni aipatsiteni ikanti Estado tekatsi 
ashitiarone, ashannka yashitashiyetari tekatsi ibaperite obakera 
osarentsiki 1970 ikeanake ipinkatsi nampitsi Perú general Juan Velasco 
Alvarado yoka soraro osheki ikenkishiriakoyetari atiripe yapitsayetajiri 
kipatsipe pajitacharini gamonales ashiyetapakarori antyaroite kipatsi 
ikanti Velasco Alvarado kipatsi yashiyetaro maroni antabetatsiri opoñaka 
ijokayetakeri maroni kirinkope aisati isankenatake aparoni ley pajitachari 
Ley de Comunidades irotake meka atimakoyetantajari aipatsite.

Perani te asabikajeite kempe meka asabiki komoniraki ashaninka 
isabikashijeitani apaniro tonkariki itsipayetari ishaninkape irokantaincha 
ikibantabakajeita, ishinkijeita aisati yayomparitabakajeita, aparoni 
kiataiteri aretaka kamantantsi kantatsiri aretaka atiri shipatonantipe 
aisati amironi koroshi ashaninka ikoake iñeri paita yamayetiri 
irokantaincha, yapatoyetakeri ari intanakari asheki pomerentsitantsi.

Osheki ashaninka ikamake ari opoñakari ishiyapitsayetajari abisake 
osheki osarentsi aretaja pashini kenkitsarentsi kantatsiri aretaka 
itomi paba ipokake yamitakite ajokantajiariri ishipañori tsame ajate 
obayeritempa maroni ashaninka ijajeitake iñeri tasorentsitatsiri 
itsonkakero ipokashitakeri ipiashitanaja ikantanake ari nompiaje 
ontimaje pomerentsitantsi, te ikoye yantabejeite ashaninka perataka 
intani ikoi ijate kemisantantsipankoki. 

Yotinkari 3. Raul Rojas Ramos 
(Abaña Machemporaro Ompikiri) 

Amenakobentajero anampi aisati tomirimashi

Abisaje osheki osarentsi otimanake osheki pomerentsitantsi yareyetaka 
osheki chori yapitsayetapakero aipatsite ashaninka ikenkishiriajiro 
ikantanakeri itomi paba ari yoyajeitajiriri irokantaincha yaretaka pashini 
atiri ikantaka yamatabitapakeri tsame obayeritia atimakotantiari 
osheki abanaro eiro abashinonkantabeta ashaninka yoijatakeri ijatake 
yobayerita irokantaincha, kariperori yobayetakeri maroni ashaninka 
itsonkarantake ikamake 6000 ashaninka irosati meka aparoni kitaiteri 
aretaka kamantantsi okanti pokake atiri shipatonanti aisati amirori 
koroshi. Ashaninkape ikemabakera ikobake iñeri paita yamayetiri 
irokantaincha, yapatoyetakeri ari intanakiari osheki pomerentsitantsi. 

Timatsi pashini okenkitsatabakeri yotinkaro pijoro okamante, 
okantakota aririka kempetachari timatsi mantsiyari aririka abinteririka 
timatsi inchashipe ashiyeteriri yotinkaroka pijoro obakera aye inchashi 
otimatie oñanatero tempa irotake abintiriri mantsiyari iromeka tsame 
akemabakero okenkitsatakote kapichaji okantakota iroka, añanayete 
añanatero inchashi aririka abintante.

Napitabakero aisati kempetachari iromeka irori okobakotanari 
yotantinkaro irori aririka ashipokante tsika itimirika mantsiyatatsiri 
aparoni ashaninka ipokerika akantashitabakea ikamarankatakerika 
imontsakiari shiretsi tsika ikantaka iromeka narori noyoti noshipokanti 
irori otimatie napainte sheri ikantetiro pocharo, napainte oshi pocharo 
nake aisati irori pamokoniroshi, nake katsa, karo nokantiro narori 
shinkiririshi, tekerata nojatanaketa napaintero abintarontatsiri otimatie 
nintakabakiari ashiteari tempa iritake ashiteri yometajeri maroni 
okarati inchashi ashiteriri otimatie noñanatero inchashi, nokantero 
pobabisakoteri okarati mantsiyari nakero jeri, tekerata noteterota oyakira 
noñanatakero iromeka notsipatakero pocharo nashitakero shinkiririshi 

Yotinkaro 4. Guisela Severo Rojas (Piyoro) 
Abisaintsiri perani jero tikakobenteri arori

aririka notsonkakerira ashaninka otimatie noñanate ora sarontsira: 
pibabisakoteri ibairokira akantashitya demetrio ari ikante iñayetiro 
inchashi.

Anampiki timatsi jibatakantirori anampiki akantieri pinkatsari.

Yora irinti amenakotirori nampitsi, yapatotakayetiri ishaninkape, 
iramenakobentero inampi kobayetachari, isankenati paperi, 
ikamiti municipalidad paitari kobayetachari inampitsiteki, aisati 
iramenakobentero yotantsipanko, vaso de leche, nija, ñatsarontsi, abotsi. 
Ikoi antyarote inampi, ishekitantyari, korake itomipe, irishinto, icharine 
jeri pashinipe saikatsiri ibankoki. 

Okarati ijibati inampiki, apite 2 osarentsi, aretakiarika irosarentsite 
timanake pashini jibateroni inampi. Aisati timatsi apatorentsi antyaro, 
jibabenteri aisati pashinipeki nampitsi.

Kempetachari otime apatorentsi pajitachari, CECONSEC, CARE, 
FECONABAP, CORPI-SL, ODPK, CONAVANSAT, FARE, KANUJA, OARA. 
Aisati otinkami opajita ARPISC, jero AIDESEP impoiji COICA. Okape 
apatorentsi oshitobanake obakera ayotanakero otime arori ikantetiri 
orape derechos tikakobenteri akempetaka apoñajeitaka antamisato/ 
Amazonia. 

Irotake apatotakari maroni nampitsipe, timanake jibatakantanakerori 
aparopeni. Aisati okempetaja pashini nampitsi timatsi irori apatorentsi 
tikakobentirori jatatsine aririka abishimote paitarika anampiki. Kempe 
añakero osheki chori kiayeteintsiri aipatsiteki, asampitabaka ¿Paita 
abishimotakeri? Janikakia kajemakeriri pashinisati aka anampiki, 
itsonkapakero itobapakero inchato, ipankitapake tibana, katsikonaki, 
yarina, aisati ipankiyetapake ibashito inampitantiari ibakatepe. 

Arokatake pakeriri isaikape anampitsiteki. Pashini aisati itsonka 
yoimishiake, iritake sabikapaintsiri osheki ikanta iriro. Arojei shiyanake, 
jataje arejiki.

Irotake opoñantanajari oshintsitanaje meka yamenakoyetanajero 
anampiki asabikajeitika Amazonia tempa aritake otimiri osheki kipatsi 
ikantiri pinkatsari tekatsi ashiyetiarone, sabikantiarone aisati tekatsi 
antabeterone, irokantainchari amayetaji pomerentsitantsi anampiki. 

Maroni ashaninkape timatsi osheki abishimoyetakeriri. Abisayetaintsiri 
amitakoyetakeri isabiki, aisati iyoyetakero paita irantayeteri eiro 
yamatabiyetantajaritsi. Mekakea atsipayetajari choripe.

CARTA DEMOCRÁTICA INTERAMERICANA 



El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

